Vinnuferli banka og fasteignasala vegna lána til fasteignakaupa
1. Tilboðsgjafi gerir tilboð í eign með fyrirvara um samþykki um lán frá viðkomandi banka. Á tilboðinu kemur fram hve hátt lánið á að vera og að seljandi gefi skilyrt veðleyfi upp á sömu upphæð.

2. Tilboðsgjafi fer í banka sinn með kauptilboðið og sækir formlega um lán. Bankinn sendir til fasteignasalans (skýrt komi fram hver er tengiliður fasteignasölunnar) staðfestingu (eða höfnun)á lánveitingu fyrir viðkomandi kaupum og lánsupphæð á faxi eða tölvupósti. Þar kemur fram hver er tengiliður bankans, beinn vinnusími og netfang. Skýrlega þarf að koma fram í kauptilboði að fasteignasalanum sé heimilt að kanna grundvöll synjunar.
3. Fasteignasali útbýr skilyrt veðleyfi þar sem kemur fram að ráðstöfun lánsins þ.e. sú fjárhæð sem að fram kemur í kaupsamningi, renni beint til seljanda að frádregnu lántökugjaldi lánastofnunar skv. gjaldskrá. Skilyrta veðleyfið er síðan sent til viðkomandi tengiliðs bankans. 

Ef greiða þarf upp áhvílandi lán þá fer skuldabréfið á aftasta veðrétt og bankinn greiðir upp lánin fyrir seljanda og tekur þóknun fyrir það, skv. gjaldskrá.
Bankinn tekur að sér að greiða sölukostnað fasteignasalans fyrir seljanda ef óskað er samkvæmt samþykktum reikningi sem fylgir með ef um 100% lán er að ræða. Heimildar þarf að vera getið í skilyrta veðleyfinu. Þóknun bankans fyrir þetta er skv. gjaldsskrá og greiðir seljandi þetta. Mismunurinn leggst inn á uppgefinn reikning seljanda. 

Fasteignasalinn sendir skilyrta veðleyfið til bankans í tölvupósti sem samþykkir það með undirritun (og stimplun) og útbýr skuldabréfið. Veðleyfið sent til baka til fasteignasalans sem að setur það yfir á löggiltan skjalapappír.
4. Tengiliður bankans hringir í kaupandann þegar skuldabréfið er tilbúið og sækir kaupandinn það og einnig veðleyfið og kemur með það til fasteignasalans í kaupsamning. Um leið og hann sækir bréfið borgar hann til bankans kostnaðinn við greiðslumat og gerð skuldabréfs skv. gjaldskrá. 

5. Kaupandi greiðir seljanda kaupsamningsgreiðslu og lántökugjaldið skv. gjaldsskrá við kaupsamning Fasteignasalinn móttekur frá kaupanda kostnað vegna stimpilgjalds, þinglýsingar kaupsamnings, og skuldabréfs við kaupsamning.

6. Fasteignasalinn lætur þinglýsa kaupsamningi, skuldabréfi, skilyrtu veðleyfi og hugsanlega fleiri gögnum.

7. Fasteignasalinn nær í þinglýsta pappíra til sýslumanns og afhendir bankanum þinglýst skuldabréf til kaups ásamt afriti af þinglýstum kaupsamningi og skilyrtu veðleyfi. 

8. Fulltrúi bankans kvittar fyrir móttöku á ljósrit af þinglýsta skuldabréfinu og skilyrta veðleyfinu.
9. Bankinn kaupir skuldabréfið og greiðir út samkvæmt skilyrta veðleyfinu. Áunnir vextir og vísitala renna til kaupanda (skuldara lánsins) nema um annaða sé samið. Þar sem um 100% lán er að ræða og gefin eru út tvö skuldabréf t.d. 80% og 20% er eðlilegt að það síðara sé keypt viku til mánuði eftir afhendingu eignarinnar. Þess þarf þó að geta skýrlega í kauptilboði og kaupsamningi.
10. Bankinn greiðir það upp sem honum ber skv. skilyrta veðleyfinu. Þar sem um uppgreiðslu lána er að ræða sendir bankinn staðgfestingu á uppgreiðslu þeirra til viðkomandi lánastofnunar og óskar eftir að verði aflýst sem fyrst 

11. Bankinn sendir skilagrein til fasteignasalans sem að sendir áfram til kaupanda og seljanda.
12. Allir brosa yfir ánægjulegum viðskiptum sem gengu hratt og örugglega fyrir sig!

